ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 4-Ի N 141-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ
	1. Ներքին գործերի նախարարություն
	25.04.2025թ․ թիվ 43/6/106862-25 

	[bookmark: _Hlk114242619]Ի պատասխան Ձեր` 15.04.2025թ. ՆՄ/ԱԳ-1-3/10389-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	2. Պաշտպանության նախարարություն
	 25.04.2025 թ. թիվ ՊՆ/510/4822-2025 

	2025 թվականի ապրիլի 15-ի Ձեր N ՆՄ/ԱԳ-1-3/10389-2025 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ուսումնասիրության արդյունքներով հայտնում ենք, որ նկատի ունենալով նախագծի 1-ին կետի 4-րդ ենթակետով նախատեսված լրացման վատթարացնող բնույթը, առաջարկում ենք որոշման նախագծում անցումային նորմով սահմանել, որ այդ կարգավորումը չի տարածվում որոշումն ուժի մեջ մտնելու օրվա դրությամբ համապատասխան կարգավիճակ ունեցող երկարամյա ծառայության զինվորական կենսաթոշակ ստանալու իրավունք ունեցող ընտանիքի անդամի վրա:
	Ընդունվել է ընդունվել է մասնակիորեն։
Նախագծում ավելացվել է դրույթ (լրամշակված նախագծի 1-ին կետի 3-րդ ենթակետի «դ» պարբերություն), որով ամբողջացվել է մինչև 2023 թվականի դեկտեմբերի 31-ը խեղում ստացած անձանց և նրանց ընտանիքների անդամների պարգևավճարի իրավունքի իրացմանն առնչվող դրույթները։
Նախագծի 1-ին կետի 4-րդ ենթակետով (լրամշակված նախագծի 1-ին կետի 2-րդ ենթակետի «դ» պարբերության) առումով հարկ է նշել, որ գործնականում չկան դեպքեր, երբ 31000 դրամ պարգևավճարը նշանակվում է մինչև 63 տարին լրացած՝ երկարամյա ծառայության զինվորական կենսաթոշակ ստանալու իրավունք ունեցող անձին։

	3. Ազգային անվտանգության ծառայություն
	25.04.2025 թ. թիվ 11/525 

	«Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծի վերաբերյալ առաջարկություններ չկան։
	Ընդունվել է ի գիտություն։ 

	4. Ֆինանսների նախարարություն
	 05.05.2025 թ. թիվ 01/34-2/9743-2025 

	Ձեր 15.04.2025թ. N ՆՄ/ԱԳ-1-3/10389-2025 գրությամբ ներկայացված՝ «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք:
	Ընդունվել է ի գիտություն։ 

	5. Արդարադատության նախարարություն
	03.06.2025 թ․ թիվ /27.4/24167-2025


	Ի պատասխան Ձեր՝ 08.05.2025թ. N ՆՄ/ԱԳ-1-3/12645-2025 գրության՝ կից ներկայացնում ենք «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին»» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության պետական փորձագիտական եզրակացությունը․ 
«Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
	

	1. Նախագծի 1-ին կետի 1-ին ենթակետում «ընտանիքների անդամների վրա» բառերն անհրաժեշտ է փոխարինել «ընտանիքների անդամների նկատմամբ» բառերով։ 
	Ընդունվել է։
Նախագծի 1-ին կետի 1-ին ենթակետում համապատասխան փոփոխությունը կատարվել է։

	2. Նախագծի 1-ին կետի 2-րդ ենթակետի «զ» պարբերությունում ««,» կետադրական նշանը փոխարինել «․» կետադրական նշանով» բառերն անհրաժեշտ է փոխարինել ««․» կետադրական նշանը փոխարինել «,» կետադրական նշանով» բառերով՝ նկատի ունենալով որոշման համապատասխան դրույթում գործածված կետադրական նշանները։
	Ընդունվել է։
Նախագծի 1-ին կետի 2-րդ ենթակետում համապատասխան  համապատասխան փոփոխությունը կատարվել է։

	3. Նախագծի 1-ին կետի 2-րդ ենթակետի «ը» պարբերությունում «10-րդ ենթակետը» բառերն անհրաժեշտ է փոխարինել «10-րդ ենթակետում» բառերով։
	Ընդունվել է։
Նախագծի 1-ին կետի 2-րդ ենթակետի «ը» պարբերությունում  «10-րդ ենթակետը» բառերը փոխարինվել են «10-րդ ենթակետում» բառերով։ 

	4. Նախագծի 1-ին կետի 2-րդ ենթակետի «իա» պարբերությունում «35.2-35.3-րդ» բառերն առաջարկում ենք փոխարինել «35.2-րդ և 35.3-րդ» բառերով։ 
	Ընդունվել է։
Նախագծի 1-ին կետի 2-րդ ենթակետի «իա» պարբերությունում համապատասխան փոփոխությունը կատարվել է։

	Ներկայացվել է հանրային քննարկման
	

	Վարչապետի աշխատակազմի սոցիալական հարցերի վարչություն
	

	Նախագծի վերաբերյալ առկա են  հետևյալ դիտարկումները.
	

	1. 1-ին կետի 1-ին ենթակետում «խեղում ստացած անձանց մասով» անհրաժեշտ է հստակեցնել ժամկետը՝ հաշվի առնելով հաշմանդամության ոլորտում իրականացված բարեփոխումները և «Զինվորական ծառայության և զինծառայողի կարգավիճակի մասին» օրենքի 73-րդ հոդվածի 11-րդ մասը: Միաժամանակ, նոր լրացվող 5.1-ին ենթակետն անհրաժեշտ է համապատասխանեցնել իրավական տեխնիկայի կանոններին:
	Ընդունվել է։
Նախագծի 1-ին կետի 1-ին ենթակետը խմբագրվել է․ ժամկետը հստակեցվել է։

	2. Լրացուցիչ քննարկման կարիք ունի 2-րդ ենթակետի բ. պարբերությունն այն իմաստով, որ խոսքը գնում է Հայրենական մեծ պատերազմում կամ այլ պետություններում ԽՍՀՄ զինված ուժերի կազմում մարտական գործողություններին մասնակցելու հետևանքով կամ ԽՍՀՄ զինված ուժերի կազմում ծառայողական պարտականությունները կատարելիս ստացած վնասվածքի, խեղման կամ ծագած հիվանդության պատճառով մահանալու դեպքերին:
	Ընդունվել է ի գիտություն։
Դրույթը խմբագրվել է՝ ամբողջ որոշման տեքստում միատեսակ ձևակերպումներ տալու նպատակով։ 
Բացի այդ իրավակիրառ պրակտիկայում չեն կարող բացառվել այն դեպքերը, երբ ԱՊՀ մասնակից պետություններից կտեղափոխվեն կենսաթոշակի գործեր և հարկ կլինի ՀՀ-ում կենսաթոշակ կամ պարգևավճար նշանակել նշված կատեգորիայի  անձնանց կամ նրանց ընտանիքիների անդամներին։

	3. 2-րդ ենթակետի դ. պարբերությունը, ինչպես նաև գործող որոշման հավելվածի 5-րդ կետի 10-րդ ենթակետում լրացուցիչ պարզաբանման և հիմնավորման կարիք ունի երկարամյա ծառայության զինվորական կենսաթոշակ ստանալու իրավունքը 63 տարին լրանալու հետ կապելը (աշխատանքային կենսաթոշակի իրավունք ձեռք բերելու տարիքն է):
	Ընդունվել է ի գիտություն։
Որոշման գործող խմբագրության հավելվածի 5-րդ կետի 10-րդ ենթակետով կարգավորվում են պարգևավճար նշանակելուն և վճարելուն առնչվող հարաբերություններն այն դեպքում, երբ անձը իր զինվորական ծառայության արդյունքում ձեռք է բերել հաշմանդամության զինվորական կենսաթոշակ կամ երկարամյա ծառայության զինվորական կենսաթոշակ ստանալու իրավունք, սակայն միաժամանակ ընտանիքում ունի զոհված զինծառայող։ 
Օրինակ՝ երկարամյա ծառայության զինվորական կենսաթոշակ ստանալու իրավունք ունեցող անձը ունի հայր, ով զոհվել է Հայաստանի Հանրապետության պաշտպանության ժամանակ։
Որոշման գործող խմբագրության հավելվածի 5-րդ կետի 1-9-րդ ենթակետերով սահմանված է անձի՝ իր զինվորական ծառայությանն առնչվող պարգևավճարի իրավունք։
Որոշման գործող խմբագրության հավելվածի 5-րդ կետի 10-11-րդ ենթակետերով սահմանված է անձի՝ որպես զոհված կամ մահացած զինծառայողի ընռանիքի անդամի պարգևավճարի իրավունքը։ 
Ընդ որում, այս դեպքում հաշմանդամության զինվորական կենսաթոշակ կամ երկարամյա ծառայության զինվորական կենսաթոշակ ստանալու իրավունք ունեցող անձանց համար գործող կարգավորումը համահունչ է հաշմանդամության աշխատանքային կենսաթոշակ կամ տարիքային աշխատանքային կենսաթոշակ ստանալու իրավունք ունեցող անձանց համար հավելվածի համապատասխանաբար 7-րդ և 8-րդ կետերով սահմանված կարգավորումներին, երբ անձը պարգևավճարի իրավունք է ձեռք բերում հաշմանդամության աշխատանքային կենսաթոշակ կամ տարիքային աշխատանքային կենսաթոշակ (63 տարին լրանալու) ստանալու իրավունք ձեռք բերելու հիմքով։
Ստացվում է, որ հավելվածի գործող խմբագրության համապատասխանաբար 5-րդ կետի 10-րդ ենթակետի և 8-րդ կետի համաձայն, զոհվածի ընտանիքի անդամին նշանակվում է նաև զոհված զինծառայողի գծով պարգևավճար՝ 
· հաշմանդամության զինվորական կամ հաշմանդամության աշխատանային կենսաթոշակ ստանալու իրավունք ձեռք բերելու դեպքում, 
·  63 տարին լրանալու դեպքում, եթե նա ունի երկարամյա ծառայության զինվորական կենսաթոշակ կամ  տարիքային աշխատանքային կենսաթոշակ ստանալու իրավունք։

	4. 2-րդ ենթակետի իա. պարբերությամբ նախատեսվում է առանց անհրաժեշտ փաստաթուղթը ներկայացնելու նշանակել պարգևավճարը: Լրացուցիչ պարզաբանման կարիք ունի, թե այս պարագայում ինչպես է հաստատվելու պարգևավճար ստանալու իրավունքը:
	Ընդունվել է։
Կառավարության 2021 թվականի փետրվարի 4-ի N 141-Ն որոշման հավելվածի (այսուհետ՝ հավելված) 9-րդ կետի համաձայն՝ պարգևավճարի իրավունք ունեն պետական կենսաթոշակ կամ ծերության նպաստ կամ հաշմանդամության նպաստ կամ կերակրողին կորցնելու դեպքում նպաստ ստանալու իրավունք չունեցող՝ ԽՍՀՄ զինված ուժերի կազմում այլ պետություններում մարտական գործողությունների մասնակիցները։  
Նախագծով նախատեսվում է, որ հավելվածի  9-րդ կետում նշված պարգևավճարը ստանալու իրավունք ունեցող անձին զինվորական կենսաթոշակ կամ աշխատանքային կենսաթոշակ կամ ծերության նպաստ կամ հաշմանդամության նպաստ կամ կերակրողին կորցնելու դեպքում նպաստ նշանակելիս հավելվածի՝ համապատախանաբար 5-րդ կետի 5-րդ ենթակետով (Հայրենական մեծ պատերազմի մասնակիցները կամ այլ պետություններում ԽՍՀՄ զինված ուժերի կազմում մարտական գործողությունների մասնակիցները) կամ 6-րդ կետով սահմանված (… ,Հայրենական մեծ պատերազմի կամ այլ պետություններում ԽՍՀՄ զինված ուժերի կազմում մարտական գործողությունների մասնակիցները, …) պարգևավճարը նշանակվում է առանց` զինվորական կոմիսարիատի տված համապատասխան տեղեկանքի (վկայականի)՝ հաշվի առնելով որ տվյալ անձի պարգևավճարի գործում  խնդրո առարկա տեղեկանքն արդեն իսկ առկա է։      

	5. Նախագծին կից հիմնավորման մեջ.
5.1 1.1-ին բաժնում կիրառվում է «Ֆունկցիոնալության գնահատման մասին» օրենքը, մինչդեռ օրենքի ամբողջական անվանումն է «Անձի ֆունկցիոնալության գնահատման մասին» օրենք.
5.2 5-րդ բաժինն անհրաժեշտ է խմբագրել՝ հաշվի առնելով, որ որոշման դրույթների կիրառության հստակեցումն ինքնին չի ենթադրում, որ ծախսեր չեն ավելանա կամ եկամուտները չեն նվազի:
	Ընդունվել է։
Նախագծին կից ներկայացված հիմնավորման մեջ տեխնիկական վրիպակը շտկվել է։ 

